
tables facrifices, particulierement lors que le fonge
ou la maladie demande le maffacre d’vn chien, com-
me nous auons tantoft dit; ce qui n’arriue que trop
fouuent.

Mais pour retourner a nos Afc¥andics ou diables
familiers, la refponfe commune de ceux que nous
perfecutons fur ce fujet; eft, qu'il n’y a perfonne qui
n’en ait, & que s’ils n’en auoient, ils feroient en tout
& par tout mal-heureux. Il eft vray, qu'il ya en
cela du plus & du moins: quelques vns en ont en
nombre & de plus exprés & plus efficaces que les
autres. Les vns les acheptent des Nations voifines,
particulierement des Algonquains qui font en repu-
tation d’en auoir d’excellens, [172] & c’eft la mar-
chandife la plus chere & precieufe du pais, les autres
les ont herité de leurs parens. C’eft de la fagon
qu’en auoit eu le Chreftien fufmentionné de ce bourg,
Iofeph Chihgatenh$a, qui auffi-toft qu’il eut appris
que cela eftoit contre les commandemens de Dieu, &
luy defplaifoit, le ietta bien loing au premier voyage
qu’il fit: par ou depuis lors qu’il repaffe, il a tou-
fiours peur qu’il ne fe remette dans fon fac, comme
il eft arriué 2 plufieurs, qui par defpit de n’auoir pas
eu ce qu’ils auoient demandé€ ayans ietté leur Afcgan-
dic, I'ont apres trouué, ou dans leur fac, ou dans
quelqu’vne de leur quaiffe.

Ie ne diray rien des Vifiteurs ou Medecins, nom-
mez en leur langue Ocata: ny aufli des Apotiquaires,
ou donneurs de remedes, nommez Ontetfans. Ie
diray feulement que les premiers fe feruent fouuent
d’eau ou de feu pour recognoiftre 1’eftat & le mal de
la perfonne malade, & prononcer en fuite leurs ordon-
nances: & ce toufiours auec les circonftances de tortug



